
ГъэсынхэкI МахуэщIым къикIыу

Хэхыныгъэ-2026

В соответствии с Федеральным Законом Российской Федерации №20 от 
22 февраля 2014 года  «О ВЫБОРАХ ДЕПУТАТОВ ГОСУДАРСТВЕННОЙ ДУМЫ 
ФЕДЕРАЛЬНОГО СОБРАНИЯ РОССИЙСКОЙ ФЕДЕРАЦИИ» и "Об основных га-
рантиях избирательных прав и права на участие в референдуме граждан 
Российской Федерации" №67 от 12.06.2002 г.  РГБУ «Редакция газеты 
«Черкес хэку» информирует участников выборной кампании о предоставле-
нии бесплатной площади в размере 6300 см2.

Стоимость платных услуг по размещению предварительной агитации для  
кандидатов и избирательных объединений составляет: 25 руб за 1 см2 (2 и 3  
полосы).

Зэӏущӏэм къыщаӏэта псалъэмакъ нэхъыщхьэр теухуауэ 
щытащ машинэ мотор гъэсынхэкӏымкӏэ утыкум щызэ-
фӏэува щытыкӏэмрэ зэпымыууэ дагъэ гъэсынхэкӏымкӏэ 
жылагъуэр къызэгъэпэщыным теухуауэ УФ-м и Прези-
дентым ищӏа унафэр гъэзэщӏэнымрэ.

«Дагъэ гъэсынхэкӏымкӏэ республикэр зэпымыууэ къы-
зэгъэпэщыныр, абыхэм я уасэр дэмыкӏуеиныр къэра-
лым и унафэщӏхэми, КъЧР-м и Правительствэми я нэӏэм 
щӏэтщ. Абы мыхьэнэшхуэ иӏэщ къызэрыгуэкӏ цӏыхуу 
машинэ зезыхуэхэмкӏи, жылагъуэ транспортымкӏи, къу-
лыкъу псынщӏэхэмкӏи, мэкъумэш хъызмэтымкӏи», — къы-
хигъэщащ Темрезов Рэшид. 

Лъэныкъуитӏыр тепсэлъыхьащ ди къэралым и Пре-
зидент Путин Владимиррэ вице-премьер Новак Алек-
сандррэ я унафэхэм тету, АЗС-хэм гъэсынхэкӏхэм я уа-
сэр драмыгъэуеиным, дагъэ гъэсынхэкӏхэмкӏэ щызу къы-
зэгъэпэщыным.

«Роснефть» хэгъуэгу къудамэм и унафэщӏым жиӏащ 
машинэм иракӏэ бензинымрэ дизель гъэсынхэкӏымрэ 
компанэм КъЧР-м щиӏэ и нефтебазэхэм зэрыщыӏэр, адэ-
кӏи яӏэм зэрыхагъэхъуэнур. Гъэсынхэкӏым и щэкӏэ ӏэмал-
ри зэрагъэзэхуащ, къэралым къыщыхъуа щытыкӏэр къы-
халъытэу. 

Гулъытэ хэха ирагъэгъуэт дагъэгъэсынхэкӏымкӏэ рес-
публикэм и АПК-р къызэгъэпэщыным. 

«Уасэхэр зэгъусэу ди нэӏэм щӏэдгъэтыну дызэгуры-
ӏуащ. КъЧР-м промышленностымрэ энергетикэмрэкӏэ и 
Министерствэмрэ хэгъуэгу УФАС-мрэ зэгъусэу ядолажьэ 
республикэр гъэсынхэкӏкӏэ къызэзыгъэпэщ компанэ-
хэм. Нобэ ди къару, лъэкӏыныгъэ псори зэдгъэуӏуащ 
гъэсынхэкӏым дыщымыщӏэнымрэ уасэхэр дэмыкӏуеищэ-
нымрэ хуэунэтӏауэ. 

Правительствэм къыщызэдгъэпэщащ махуэ къэс мы 
ӏуэхум телажьэ, ар зи нэӏэм щӏэт лэжьакӏуэ гуп. Абыхэм 
станцхэм, муниципальнэ къэхъугъэхэм я ӏэтащхьэхэм 
зыпащӏэ махуэ къэс, ядолажьэ гъэсынхэкӏыр республи-
кэм къыӏэщӏэзыгъэхьэ компанэхэм, хуэхьэзырщ хъунщӏэ-
псынщӏэету сыт хуэдэ щытыкӏэ зэфӏэзэрыхьыгъуэми 
ӏуэхукӏэ пэджэжыным», — МАКС-м щитхащ ди республи-
кэм и лIыщхьэм. 

КъЧР-м и Iэтащхьэмрэ и 
Правительствэмрэ я пресс-къулыкъу

Къэрэшей-Черкесым и Iэтащхьэ Тем-
резов Рэшидрэ  ди хэгъуэгум къыбгъэдэ-
кIыу Урысей Федерацэм и Къэрал Думэм 
хэт депутат Узденов Солтанрэ лэжьыгъэ 
IуэхукIэ зэIущIащ. 

Нэхъыщхьэу тепсэлъыхьахэщ цIыхухэм  
я зыхуэгъэзэныгъэхэм. 

— Ди хэкуэгъухэм я хьэлэмэтхэм яте-
щIыхьа Iуэхухэр Урысей Федерацэм и Къэ-
рал Думэм щызехуэным лъэкIыныгъэ къы-
дет абы ипкъ ит къыхэлъхьэныгъэ бел-
джылыхэр зэхэтлъхьэну, цIыхухэр зыщIэ-
упщIэхэм гъэбелджылауэ дыпэджэжыну. 
ЗэIущIэхэм деж цIыхухэм щагъэув соци-
альнэ дэIэпыкъуныгъэм, транспорт, ком-
мунальнэ инфраструктурэр егъэфIэкIуэ-
ным епха упщIэхэр. Ди хэкуэгъухэм я хьэ-
лэмэт халъагъуэ коммунальнэ кIэрыху-
бжьэрыхухэр къызэщIэкъуэнымрэ лъэны-
къуэ егъэзынымрэ. Урысей Федерацэм и 
Къэрал Думэм экологиемкIэ, щIыуэпс 
хэкIыпIэхэмрэ дыкъэзыухъуреихь дунейр 
хъумэнымрэкIэ и комитету Узденов Сол-

тан зыхэтыр кIэлъоплъ зэпыт хабзэ мар-
дэхэр щIыпIэхэм зэрыщагъэзащIэм. Ком-
мунальнэ кIэрыхубжьэрыху быдэхэр зе-
хьэным хуэгъэзауэ инфраструктурэр ира-
гъэфIэкIуэн мурадкIэ Зеленчук районым 
щаухуэнущ илъэсым тонн мин 60 зэпэ-
щIэзыгъэкI пхъэнкIийзэхэдз комплексы-
щIэ, — МАКС-м щитхащ Темрезов Рэшид.

ЗэIущIахэр тепсэлъыхьащ зауэ опе- 
рацэ хэхам хэтхэм, ветеранхэм, абыхэм я 
унагъуэхэм ядэIэпыкъуным. Псалъэм 
папщIэ, апхуэдэ дэIэпыкъуныгъэм къызэ-
щIеубыдэ реабилитацэм, медицинэкIэ ящ-
хьэпэным, психологическэу защIэгъэкъуэ-
ным япха Iуэхухэри. Тепсэлъыхьащ ап-
хуэдэ дэIэпыкъуныгъэ Iэмалхэр нэхъри 
фабгъуэ зэращIынум.

IуэхукIэ ирагъэкIуэкIа зэIущIэм и кIэм 
къаIэтащ хэгъуэгум и социально-эконо-
микэ зыужьыныгъэм и нэгъуэщI кIуэ-
рабгъухэри, лъэпкъ проектхэр, феде-
ральнэ, хэгъуэгу программэхэри зэрагъэ-
защIэри хыхьэу.

УФ-м и Къэрал Думэм КъЧР-м къыб-
гъэдэкIыу хэт депутат Узденов Солтан 
щыхьэщIащ Черкесск къалэм щыIэ, са-
бийхэмрэ унагъуэхэмрэ социальнэ дэ-
Iэпыкъуныгъэ ягъэгъуэтынымкIэ «Алые 
паруса» Купсэм.

«Зыуэ щыт Урысей» партым и хэгъуэгу 
исполкомым и унафэщI Джамбаев Руслан 
щIыгъуу, ахэр яIущIащ IуэхущIапIэм и лэ-
жьакIуэхэми, абыхэм я нэIэ щIэт ныбжьы-
щIэхэми.

Купсэм и гъэсэнхэм я зыгъэпсэхугъуэ 
пIалъэщи, мы зэманым сабий 14-ращ  
иджыпстукIэ щыIэр. А цIыкIухэм я гъэ-
махуэ мазэхэр нэжэгужэу икIи сэбэп 
хэлъу ягъэкIуэн папщIэ Узденов Солтан 
абыхэм тыгъэ яхуищIащ футбол, баскет-
бол, волейбол зэрыджэгу топхэмрэ тен-
нис Iэнэрэ.

ИужькIэ, хьэщIэхэр Купсэм и унафэ-
щIым епсэлъащ. Зыщагъэгъуэзащ абыхэм 
я щыIэкIэ-псэукIэм, IуэхущIапIэм и зэгъэ-
зэхуэжыныгъэ лэжьыгъэхэм ехьэлIа уп-
щIэхэр къаIэтащ.

— Мыр ди япэ къеблагъэкъым. Дэ 

Унагъуэм, лъагъуныгъэм-
рэ зэхуэпэжыныгъэмрэ я 
Махуэр хэIэтыкIауэ щагъэ-
лъэпIащ ди хэгъуэгум. 

Абы ехьэлIауэ къызэра-
гъэпэща гуфIэгъуэ гъэлъэ-
пIэныгъэ пшыхьым хэтащ 
Къэрэшей-Черкес Респуб- 
ликэм  и Iэтащхьэ Темрезов 
Рэшид.

Хэгъуэгум и лIыщхьэм 
нагъыщэ лъапIэхэр яхуи-
гъэфэщащ ди республикэм 
щыпсэу, лъэпкъ зэхуэмы-
дэхэм къахэкIа унагъуэ куэ-
дым. 

«Си гуапэ дыдэу, илъэс 
50-м щIигъуауэ зэгурыIуэу, 
фIыуэ зэрылъагъуу, пщIэ зэ-
хуащIу зэдэпсэу, ди къэра-
лым и цIыху щыпкъэхэр — 
бынхэмрэ бынырылъхухэм-
рэ зыгъэса унагъуэ щхьэ-
хуэхэм «Образцовая семья» 
хэгъуэгу бгъэхэIур яхуэз-
гъэфэщащ. 

Пэж дыдэу, ахэр зэхуэ-
пэжу илъэс куэдрэ зэрызэ-
дэпсэуар, я акъылыфIа-
гъыр щIалэгъуалэмкIэ ща-
пхъэщ», — къыхигъэщащ 
республикэм и Iэтащхьэм 
и къэпсэлъэныгъэм. 

Унагъуэмрэ насып зы-
пылъ нэчыхьымрэ гъэбы-
дэным, унагъуэ хабзэмрэ КъЧР-м и ӏэтащхьэ Темрезов Рэшид зэӏущӏэ дригъэ-

кӏуэкӏащ «НК «Роснефть» — Карачаево-Черкесск-
нефтепродукт» АО-м и генеральнэ унафэщӏ Тавгазов 
Андрей. 

НэIэм  щIэтщ

Щапхъэгъэлъагъуэхэщ
Унагъуэм, лъагъуныгъэмрэ зэхуэпэжыныгъэмрэ я Махуэм

щIэинымрэ хъумэным, псэ-
купсагъэ - хэкупсагъэ зыхэлъ 
щIэблэ гъэсэным хэлъхьэ-
ныгъэ зэрыхуащIым къы-
хэкIыу, «За любовь и вер-
ность» медалымрэ ЩIыхь 
тхылърэкIэ я цIэр къри- 
Iуащ илъэс 25-м щIигъуа-
уэ зэгурыIуэрэ пщIэ зэхуа-
щIу зэдэпсэу зэщхьэгъусэ-
хэми. 

КъинэмыщIауэ, а ма- 
хуэм ягъэлъэпIащ бынуна-
гъуэшхуэхэри. Апхуэдэхэм  
хуагъэфэщащ «Материнская 
слава» щIыхь бгъэхэIур. 

«Сабиитху е нэхъыбэ 
пIынымрэ гъэсэнымрэ Iуэху 
тыншкъым. Ар лъагъуны-
гъэ гъунэншэ, шыIэныгъэ-
шхуэ, псэ жумартагъ къыб-
бгъэдэкIын хуейуэ къэзы-
гъэув лэжьыгъэшхуэщ. Ину 
щхьэщэ фхузощI!» — гуа-
пэу анэ быныфIэхэм заху-
игъэзащ ди хэгъуэгум и 
лIыщхьэм.
КъЧР-м и Iэтащхьэмрэ и 

Правительствэмрэ я
 пресс-къулыкъу

КъЧР-м и Iэтащхьэ Темрезов Рэшид социальнэ зэпы-
щIэныгъэхэм щитхащ: «Урысейм и вице-премьер Новак 
Александр къызэрыхигъэщащи, гъэсынхэкIымкIэ сату 
утыкум щытыкIэр зэфIэзэрыхьыгъуэу мы зэманым 
къонэ. Апхуэдэщ Къэрэшей-Черкес Республикэм дежи». 

КъЧР-м и Правительствэм къыщызэрагъэпэща лэжьа-
кIуэ гупым махуэ къэс щIеплъыкI республикэм ит АЗС-
хэм гъэсынхэкIымкIэ щытыкIэр зыхуэдэр, уасэхэр, зэ-
пымыууэ долажьэ Урысейм и Минэнергом, дагъэ-гъэ-
сынхэкIымкIэ зэхурикъуу сату утыкур къызэрагъэпэ-
щыным хуэунэтIа лэжьыгъэр зэдагъэкIуатэ. 

«Роснефть» къудамэм и АЗС-хэм дагъэ-гъэсынхэкIыу 
зэбграгъэкIыр тIуащIэу нэхъыбэ ящIащ. Къапщтэмэ, 
хэгъуэгум и АЗС-хэм дагъэ гъэсынхэкI гъэтIылъыгъэхэр 
яIэщ псом япэу дэIэпыкъуныгъэ псынщIэхэм, экстрен-
нэ, оперативнэ къулыкъухэм, коммунальнэ техникэм 
папщIэ. 

КъинэмыщIауэ, мэкъумэш хъызмэтым хурикъун да-
гъэ-гъэсынхэкI гъэтIылъыгъи щыIэщ. АдреймкIэ, уней 
машинэ исхэм яхьэлIауэ, «Роснефть»-м пыбзыкIыны-
гъэхэр игъэуващ. 

 Республикэм и Правительствэм нэгъуэщI федераль-
нэ АЗС къудамэхэми лэжьыгъэ ядрегъэкIуэкI, респуб-
ликэр зэхурикъуу къызэригъэпэщыным ехьэлIауэ», — 
МАКС-м щитхащ хэгъуэгум и Iэтащхьэм.

Ди корр. 

ЩытыкIэр 
зэтрагъэпсыхь

Къэрэшей-Черкесым и Iэтащхьэ Темрезов Рэшид щIи-
плъыкIащ Черкесск къалэм дэт щэнхабзэмкIэ Унэм и 
Iэгъуэблагъэм щыIэ паркыр зэIузэпэщ щIыным хуэу-
нэтIа лэжьыгъэхэр зэрызэкIэлъагъакIуэр. Черкесск къалэм 
и мэр Баскаев Алексей зэрыжиIамкIэ, мы лэжьыгъэхэр 
зэман мардэхэм иту щIыпIэ зыбжанэм щрагъэкIуэкI.

Нобэ ехъулIэу IэщIагъэлIхэм зэпкърахыжащ конст-
рукцэжьхэр, белджылы ящIащ зыгъэпсэхупIэу щытыну 
щIыпIэхэр,  паркыр къызэрагъэунэхуну бэзымрэ видео-
кIэлъыплъыныгъэмрэ здагъэпсыну щIыпIэхэм кабел-
хэр щаукъуэдиящ. Абы щIыгъуу яукъуэдий инженер 
коммуникацэхэр. Уэздыгъэхэм я лъабжьэ хъуну пкъы-
гъуэхэр ягъэуващ.

Гулъытэ хэха хуащIащ цIыху куэд зыхэтыну щэнха-
бзэ дауэдапщэхэр здекIуэкIыну щIыпIэхэм. Амфитеатру 
щытынум и унэ лъабжьэр ягъэтIылъащ, блын щIэгъэ-
къуэнхэр ягъэуващ. Псыутхым и бассеину щытыну кум-
быр къатIащ.

Абы щIыгъуу гулъытэ лей хуащIащ щIыпIэр зэIузэ-
пэщ щIыным, бжыхь лъахъшэхэр ягъэув, лъэсырызе-
кIуэ гъуэгухэр плиткэкIэ кърапкIыкI.

А щIыкIэм иту паркыщIэр хъунущ къалэдэсхэм иджыри 
я зы зыгъэпсэхупIэ зэтегъэпсыхьа, къалэ ЗАГС-м нэчыхь 
зэдэзытх ныбжьыщIэхэм я япэрей унагъуэ сурэтхэри 
здытрах щIыпIэ дахащэ.

Зыгъэхьэзырар ГЪЭЛ Хьэмыщэщ

ЩIэплъыкIыныгъэ

ЗэIузэпэщ  ящI

Депутатым  хуэзащ
«ЦIыхубэ программэ»

Гулъытэр 
гуапэщ

сыт щыгъуи «Алые паруса» комплексым 
и унафэщIым дыпыщIауэ долажьэ. Ди зэ-
хуэзэм и къалэн нэхъыщхьэр — мыпхуэ-
дэ социальнэ IуэхущIапIэхэр зыпэщIэхуэ 
лъэпощхьэпохэмрэ ахэр нэхъ зыхуэны-
къуэхэмрэ зыхэдгъэгъуэзэнращ, адэкIэ де-
путат лэжьыгъэм ипкъ иту, Iуэхум къы-
хэлъыта хъун папщIэ. Сыту жыпIэмэ, са-
бийм ухуэсэбэпыныр къыздыщIидзэр 
гулъытэращ, щытыкIэфI къыхузэгъэпэ-
щынращ, абыхэм адэкIэ заужьын, спор-
тым зрапщытыфын, ныбжьэгъухэм ядэ-
гъуэгурыкIуэфын папщIэ, — жиIащ Джам-
баев Руслан.

Лъэпкъ программэщIэр щызэхагъэувэ-
кIэ хэгъыхьэн хуей лъэныкъуэхэр къэху-
тэным ипкъ иту мы зэIущIэри зэрекIуэ-
кIар къыхигъэщащ Джамбаевым.

Зыгъэхьэзырар 
БОРЭНЫКЪУЭ Мадинэщ

«НЭХЪЫЖЬЫР гъэлъа-
пIи – уи щхьэр лъапIэ    
хъунщ» жиIащ адыгэм… 
Ар шэчыншэщ. ИкIи, а 
хабзэ дахэм тету, иджы-
благъэ Къэрэшей-Черкес 
Республикэм и ЦIыхубэ 
ЗэIущIэм (Парламентым) 
и депутатхэр: Щнахъуэ 
Кърымрэ Гуэнэ Игоррэ 
Зеикъуэ къуажэм дэс, ны-
бжьышхуэм нэса БОТЭЩ 
Зухьэд и унагъуэм гуфIэ-
гъуэ IуэхукIэ еблэгъащ. 

Фигу къэдгъэкIыжынщи, 
мы нанэ Iумахуэр илъэси 
100 щрикъуам адыгэ газе-
тым, си щхьэкIэ — тхыгъэ-
шхуэ тезухуауэ щытащ, ап-
щыгъуэми дриплъэжат нэ-
хъыжьыфIым къикIуа гъа-
щIэ гъуэгуанэ гугъум, Iуэху 
бгъэдыхьэкIэм, щIэблэр гъэ-
сэным хуиIэ еплъыкIэм... 

КIэщIу фигу къэдгъэ-
кIыжынщи, Зухьэд 1917 
гъэм къалъхуащ, Хэку зауэ-
шхуэм и ветеранщ, тылым 
гугъу зыщезыгъэхьахэм 
ящыщщ, жыпIэнурамэ, ны-
бжьышхуэ зиIэу районым 
щыпсэу нанэ Iумахуэщ – 
иджы дыдэ Зухьэд илъэси 
109-рэ ирикъуащ.

Мы бзылъхугъэ гуапэ 
цIыкIум и гъащIэр хуа-   
бжьу хьэлъэу екIуэкIащ. Гуа-
щIэдэкI лэжьыгъэ гугъум 
епхауэ колхозым илъэс  
куэдкIэ щылэжьащ, зауэр 
щекIуэкIым, нэгъуэщIхэми 
яхуэдэу, сыт и лъэныкъуэ-
кIи гугъуехьыр къытегу-
плIауэ ирихьэкIащ. Фа-
шистхэр хэгъуэгум щитам, 
я къуажэм хьэкъувэкъуу, 
хьэкIэпычу зэрыдэтам фIы 
дыдэу я гугъу къытхуи-

Гулъытэ

Нэхъыжьыр  гъэлъапIи...

щIыжауэ щытат Зухьэд. 
Псибл зыхэтым хуэдэу фрон-
тым хуэлэжьахэм ящыщщ 
мы нанэ цIыкIур.

Зауэр иухри, пщащэр 
унагъуэ ихьащ. Ауэ, бзылъ-
хугъэ насыпым щIэх дыдэ 
хэкIыжащ Зухьэд, и щхьэ-
гъусэр сымаджэ хьэлъэ хъу-
ри. Абы къыкIэлъыкIуэу, 
езым и адэ-анэр пIэм хэ-
гъуэлъхьащ… Къыдалъхуа-
хэр, и унагъуэм щыщхэр 
илъэс 18-кIэ зэрихьащ, игъэ-
тIылъыжахэщ. ИтIанэ езы-

ми колхозым игъэзэжри, 
и къару къихьыху гуащIэ-

дэкI лэжьыгъэ хьэлъэм  
пэрытащ. 

Зухьэд гуауэу илъэгъуам 
я щхьэж хъуащ игъуэнэ-
мысу IэщIэкIа и къуэ за-
къуэр. Сабий бын — пща-
щиплI нысэм къыIэщIэнэ-
ри, Зухьэд и щIалэ Мухьэ-
мэд дунейм ехыжат. Анэм 
хэщIыныгъэ хьэлъэ дыдэ 
къылъыIэсами, нанэ Зухьэд 
мыбдежми и бгыр щIикъу-
зэри, нысэм пщащэ цIыкIуи-
плIыр дипIащ, къыдиIэтащ. 

Нобэ нанэ Зухьэд ягъэ-
лъапIэ, и гур яIэт а пща-
щэхэм къыбгъэдалъхьэ фIы-
лъагъуныгъэ мыкIуэщIым, 
къызэрыкIэлъыплъым, абы-
хэм къащIэхъуэжа щIэблэр 
илъагъуну лъэкIыныгъэ 
Тхьэм къызэрыритам. А са-
бийхэри нэрыбги 8 мэхъу, 
Тхьэм и шыкуркIэ.

Зухьэд и махуэщIым 
ипкъ иту Ботэщхэ я уна-
гъуэм еблэгъа депутатхэр 
нанэ цIыкIум хуэхъуэхъуащ 
узыншагъэ быдэкIэ, гъа-
щIэ кIыхькIэ, къыщIэхъуа 
щIэблэм гу ящихуэну, гу-
къыдэж иIэу иджыри куэд 
дыдэрэ ящхьэщытыну, и 

гур хэзыгъахъуэ  Iуэхугъуэ-
хэм щымыщIэну.

«Ботэщ Зухьэд Шухьэиб 
и пхъум хуэдэ цIыхухэр – 
Хэкум, зыщалъхуа щIына-
лъэм, къуажэмрэ унагъуэм-
рэ папщIэ псэемыблэж гуа-
щIэ зыгъэтIылъхэм я ща-
пхъэ нэсщ. ЦIыху къызэры-
кIуэр, гуащIэрылажьэр сыт 
щыгъуи лъабжьэ быдэ хуэ-
хъуащ ди къэралым и зэ-
фIэувэныгъэм, ар щытыкIэ 
хьэлъэ щихуа лъэхъэнэхэ-
ми — апхуэдэхэращ къару 
нэхъыщхьэу диIар, ноби ди-
Iэр», — къыхэщащ Гуэнэ 
Игорь и псалъэхэм.

Мы махуэм Ботэщ Зу-
хьэд хъуэхъу псалъэхэр къы-
хуагъэфэщащ УФ-м и Пре-
зидент Путин Владимири, 
Къэрэшей-Черкесым и Iэта-
щхьэ Темрезов Рэшиди.

Зеикъуэ къуажэм и Iэ-
тащхьэ Зэубыд Рустам я 
жылагъуэр зэрыгушхуэ, зэ-
рыин нэхъыжьыфIыр езым 
къыбгъэдэкIа гулъытэкIэ, 
саугъэткIэ игъэлъэпIащ.

АБИДОКЪУЭ Люсанэ

ЗэIущIэ
ДЭБАГЪУЭХЭ Ехьярэ Мариерэ щIыхь нагъыщэр къыхуагъэфащэДЭБАГЪУЭХЭ Ехьярэ Мариерэ щIыхь нагъыщэр къыхуагъэфащэ

Накъыгъэ (май) мазэм икIэхэм 
Хьэбэз къуажэм дэт езанэ курыт еджа-
пIэм адыгэбзэмкIэ щезыгъаджэ Пхъэш 
Шэрифэ зыкъыспищIэри, хъыбар си-
гъэщIащ Хьэкъун Барэсбий теухуа 
дерс зэIуха иригъэкIуэкIын зэриму-
радымкIэ. Си гупсысэкIэ, си чэнджэщ-
кIэ щIэгъэкъуэн сыхуэхъумэ зэри-
гуапэри къызжиIащ. «Псэужамэ, мы 
гъэм Хьэкъун Барэсбий илъэс 85-рэ 
зэрырикъуну щытар, ди еджапIэм 
зэрыщеджар Iуэхум къыхэтлъытэ-
кIэрэ, ди хэкуэгъу щIэныгъэлI щэджа-
щэм и гъащIэмрэ и гуащIэдэкI лэ-
жьыгъэмрэ гулъытэ хэха хуэтщIын 
ди мурадщ. Тщыгъупщэкъым Барэсбий 
ди курыт еджапIэр нагъыщэфI защIэ-
кIэ къызэриухар. Абы щыхьэт техъуэ 
дэфтэрри ди музейм щIэлъщ», — 
къызиIуэтылIащ егъэджакIуэм... 

Шэрифэ и псалъэхэр зыщIыпIэм 
къыщымынауэ си гуапэ хъуащ. Ара-
ми, зэ щхьэкIэ сегупсысащ: «Адыгэбзэм-
кIэ дерсым дауэрэ епха хъуну Барэс-
бий и тхылъхэмрэ и щIэныгъэ лэ-
жьыгъэхэмрэ?»…

АтIэ, си къуэшым и щIэныгъэ 
Iуэхухэр зэхьэлIауэ щытар къущхьэхъу 
хъупIэхэр егъэфIэкIуэнрат, къапщтэ-
мэ, арат мэкъумэш лэжьыгъэхэм я 
кандидат зэрыхъуари, арат зэхьэ-
лIари щIэныгъэлIым и фIыгъэкIэ 
«Хьэбэз» совхозым щрагъэкIуэкIауэ 

Конктракт къулыкъуЩIэныгъэлIым и фэеплъу

Зыдэплъеин  щапхъэщ

АIэ (ыIы) - частица - нет / хьэуэ
Абэ - Теубгъуа щIыкIэу муслъымэн динщIакIуэхэм 

ящыгъыу щыта щыгъын щIыIутелъ
АдкIэIуэкIэ - нареч. немного дальше
Ана-а - межд. о, ну, неужто, неужели (гъэщIэгъуэ-

ныгъэ, мыарэзыныгъэ къызэрыкIыу бзылъхугъэм къа-
гъэсэбэп псалъэ)

АнтIырэ - бот. жимолость обыкновенная, волчьи 
ягоды (щхъуантIэ-гъуэжьыфэу къэгъагъэ гъурц лIэу-
жьыгъуэ)

Афэху - устар. кольчуга, покрытая серебром 
(дыжьынкIэ ла, щIэгъэна афэ)

Ахъшэдэщ – квасцы
                             ***
Батхъэ - кубано-зеленчукские - рваный, разорванный 

(зэфIэтхъа, зэхэфыщIа, хъыбий зэхэхъухьа)
БацэщIагъыл - гъатхэ цыщым нэмысу яукIа мэлым ил
Бгъэморэ - зоол. малиновка (птица) / къуалэбзу  

лъэпкъ
БгынтIэ - бгырыпх зыщIэмылъ, бгырыпх зыщIэха, 

зи щыгъыныр (п. п. джанэр) теутIыпщхьауэ щыт
Бдзанэ - нарыв, гнойник
Бдзы - долото, стамеска
Бедэхъауэ - кубано-зеленчукские нареч. - попусту,  

напрасно
Бешо -  вы куэд щIэщIауэ щывэкIэ, зэрекъу пхъэ 

кIыхь зэфIэбдза
БжьаIуэ – пасека
Бжьабэ - ветвистый (зи бжьэр бжьакъуэ куэду 

зэкIэщIэкI (щыхьым хужаIэ)
Бжьамэ -  Iуданэ шыхьа, Iуданэ Iэрамэ
Бзуущхъуэ - зоол. сизый дрозд
Бзэпсу - нареч. точно, правильно, налаженно
Быж – пряжка
Быхъ (быхъ жымыIэн) - не издать ни звука, молчать
Быяу - бот. скумпия (зи лъагагъыр метри 3-4-м нэс 

къэкIыгъэ, адыгэхэм и тхьэмпэхэр фэм щелэжькIэ   
къагъэсэбэпу щытащ)

                             ***
Вандэ - чым къыхэщIыкIауэ бдзэжьей къызэраубыд 

матэ кIыхь, сэмб теплъэ иIэу
ВитIмэшхьэсэ - устар. участок земли, выделяющийся 

на две объединившиеся семьи
Вэнтхъулэ - устар. дикое поле
Вэсэжэщ - позавчерашняя ночь
Вэсэмахуэ - нареч. позавчера
Вэсэпшыхь - позавчерашний вечер

2025 гъэм ди газетым къытехуауэ щыта «Щхьэ зэдмыпэсыжрэ мы псалъэхэр?» тхыгъэм адэкIи пыдощэ. 
Энциклопедиехэмрэ псалъалъэхэмрэ здызэхуэхьэса https://translate.academic.ru/ интернет порталым ит 
псалъэ куэд тегъэщIапIэ тщIыкIэрэ, аргуэру фи пащхьэ итлъэмэ ди гуапэщ лъэпкъ щэнхабзэм и мылъку 
нэхъыщхьэу, дыкъызытекIыжахэм тхуахъумэу ди нобэм къынахьэса щIэин уасэншэр — гъащIэм зэзэмызэ 
дыдэ, уеблэмэ зэи къэдмыпсэлъ адыгэ псалъэ шэрыуэхэр, купщIафIэхэр, гъэщIэгъуэнхэр. 

Нэгъабэ зэрыжытIащи, мы дызэрывдэгуашэ псалъэхэр зы нэрыбгэкъым къэзыгупсысар, ахэр адыгэлъ 
зыщIэт дэтхэнэ зыми и хъугъуэфIыгъуэу ди лъэпкъым къыдэуша, къыдэгъуэгурыкIуа фIыгъуэщ. Аращ, ды-
щызэплъэкIыжкIэ, дяпэ ита нэхъыжьыфIхэм фIыщIэ щIахуэтщIыр, дащIыхуэарэзыр. 

Ди щIэджыкIакIуэхэм гу лъыфтагъэнщ газетым къытехуэ тхыгъэхэм загъуэ-загъуэурэ мы псалъэхэм 
ящыщ куэд зэрыхэтыр, псом хуэмыдэу, гулъытэ хуэтщIурэ цIыху хэха гуэрым и къекIуэкIыкIар къыщет-
тхэкIкIэ. ПщIэ зыхуэтщI щIэджыкIакIуэхэ! ФIы дыдэ хъунут фи адэшхуэ-анэшхуэхэм, щIэныгъэшхуэ зиIэ 
цIыхухэм жаIэжауэ зэхэфхауэ фщIэмкIэ фыкъыддэгуэшамэ, фыкъытхуэтхамэ. Дэ адэкIи фыкъыдогъэгугъэ 
псалъэ закъуэтIакъуэхэр  зэхуэтхьэсурэ нызэрыфхуэттхынумкIэ: феджэ, фигу ивубыдэ, къэвгъэщхьэпэ!

                            ***
Гуакъуэ (гуакъуэр игъэкIын) - утолить жажду, голод
ГуауэжакIуэ - человек, который извещает о горе, 

несчастье (нэщхъеягъуэ, гузэвэгъуэ гуэрым и хъыбаре-
гъащIэ; щхьэкIуэ)

Гуащэщхьэц - бот. гладиолус шпажник
Губорэ - яжьэмрэ дэпымрэ щIэхъумауэ жьэгум ща-

гъэжьа чыржын
Гугъэжан - бодрящий, вдохновляющий
Гуджэ - трусливый, пугливый (къэрабгъэ)
Гуейщей - нэщхъей, гукъыдэмыж
ГууэщIу – и гущIыIур дэгъэзеяуэ, щIыбкIэ телъу
                             ***
Гъае - гъэ бзаджэ, гъэ Iей, гъэ гугъуехь; зэман хьэлъэ
Гъуалэгъуасэ - ворчливый (о человеке)
Гъуанэдэплъ - цIыху еудыха, дэкъуза
Гъуащхьэиж - пасэрей адыгэ сабий джэгукIэ, топыр 

псынщIэу зэпадзыжу
Гъупщчий - мэш хьэуазэм щыщ шхий
Гъурдымшырдым – бормотание (мыгурыIуэгъуэу 

къапсэлъ псалъэмакъ)
ГъуркI - хуабэгъуэ, щIым псыIагъэ щимыгъуэт,  

къыщемэщIэкI зэман
Гъуэхсэх - даущыншэ, щым
Гъымшымын - (мэгъымшым) неперех. гл. невнятно, 

непонятно говорить
Гъэдыргун - (егъэдыргу) перех. гл. кубано-зеленчукские 

просторечие - слопать что-л. зыгуэр шхын; зыIурыдзэн
Дамбыру (дамбыру гъэIун) - хъыбарыр зэхэзыха 

фызым дамбыру игъэIуащ
Дамэду - зи дамитIыр дэшея
Данагъуэжьыч – хуабжьу, зэфэзэщу гъуэжь
Дар(а) - вопросит. мест. – Дэтхэнэр? Дэтхэнэра? 

(Къыхэпхар дара? Шу къызэдэжахэм къатежар дара?)
Дедыркъын (додыркъ) неперех. гл. мащIэу къы-  

гуэдзэкъыкIыурэ быдэ гуэр адрейм дэшхын, дефэн
Дермэн - мозд. диалект см. хущхъуэ
Джыджу - лыду, цIууэ
Дибэ – (устар) щэкI лIэужьыгъуэщ
Дохъутей – (устар) упщIэм къыхэщIыкIа фочылъэ
Ду - нартыху къыдачыжахэм я хъумапIэ
Дыгъужьырышхэ - жадный, ненасытный
Дыжь - цы кIыр зытет мэлыфэ гъэтэджа
Дыта - стёганный
                             ***
Еджэбэуэн - зыгуэрым и джабэм еуэн, жьэхэуэн

Екун (иреку) - жепIэн, епщIэнIауэ зыгуэрым тегуш-
хуэн, дзыхь щIын

ЕлъэнкIэпIэуэн (йолъэнкIэпIауэ) неперех. гл. узэ-
бэныр бгъэджэлэн мурадкIэ, лъакъуэр пэщIэдзын,       
лъакъуэмцIэщIэуэ хуэщIын

Ерэч - гъубжэм ещхьу къэгъэшауэ, дзэ пагуэ цIыкIу 
куэд Iуту мэлыфэм и лыр зэрыщIах, фэр зэрагъэщабэ 
Iэмэпсымэ

Етим – сирота
Еудэу – недоразвитый
Ехъу - Iэщ гъэшха, гъэпшэра

                             ***
ЖагъуэлI - нелюбимый муж
Жун - частица – ничуть 
Жэрахъэ - адыгэ шхыныгъуэ, мэл кIэтIий гъэкъэ-

бзар зэрыхъарэ зыгъэгуакIуэ шхынхэдзэхэр лэпсым 
хэлъу гъэвауэ

Жыгдэж - отросток, побег
Жыхапхъэфо - бот. сахарное сорго
ЖьакIэхъырицэ - жьакIэ цIырхъ зытет

                             ***
Зац (зац щымыхъуу) просторечие - запросто, легко, 

без усилий
Зеущхьэсын (зреущхьэс) перех. гл. - зыгуэрым   

щыгугъын, тещIыхьын
ЗиетIанэ - етIуанэу псэф хъуа е лъхуа Iэщ
Зусыгъуэджэн (зреусыгъуэджэ) перех. гл - зэмыпэ-

сын, зыхуэмыгъэфэщэн
ЗызыщIэгъэгъущхьэжын (зызыщIегъэгъущхьэж) 

перех. гл. - къызэщIэплъа, къэбэкхъа гуэрым псэхугъуэ 
зриту зигъэгъущыжын

Зылъэ-зылъэурэ нареч. - зэпIэзэрыту, Iэдэбу, гъэхуа-
уэ, мыпIащIэу

ЗышыIэ (зышыIэ хэлъын) - иметь терпение,       
выдержку

                             ***
Игъуэджэ - емыкIу, емызэгъ, укIытэгъуэ зыпылъ
Илъэпкъ - зыри къэмынэу, псори
Имыкурэ-имыбгыу - имычэзууэ, имызэману
Инат - егъэлеяуэ ерыщ
Ирижьын (ирожь) - зыгуэрым иригузэвэн
Итырыгъу - щIым зэрыхэту гъуа жыг
Ихъэрэхъыхьын (йохъэрэхъыхь) неперех. гл. -   

блуждать (о глазах). Иджэрэзыхьын. Сымаджэм и нэхэр 
йохъэрэхъыхь

                             ***
КIафэч - чы псыгъуэ
КIахъуэщхьэхъуэ - зи кIэр пыхъукIа, техъукIа 

(щыгъын)
КIылий-мылий - бесхитростный
КIыритIэмыритIэ - щхьэпс, зэтемыт; Iуэху зытеп-

щIыхь мыхъун цIыху
КIэмэлъамэ - зыгуэрым жыжьэу лъыкIэ къыгухьэ, 

благъэ жыжьэ; хуэмэбжьымэ
КIэрысэ (бжьыхьэсэ) - озимый сев
КIэщхъуэбацэ – плохо одетый

***
Курызэ - лы зыдэлъ псыхьэлывэ
Куэкум - къыпцIэ хъурей лъэпкъ
КхъащкIэ - хьэдэм щIыр тратхъуэн и пэкIэ кхъэ  

мащэм иракIутэ ятIэ IэмыщIэращ
Къаблэ (ипщэ) – верховье
КъамэщIэгъэна - зи къамапIэри къамэ Iэпщэри  

дыщэм е дыжьыным къыхэщIыкIа е зэрыщыту апхуэ-
дэхэр зытебза

Къей - къуабэбжьабэу щыт къыр, бгы задэ

***
Къудэ – устар - фIыжыIэгъу, псэлъэгъу, уи дзыхь 

зэбгъэз цIыху
Къунан - илъэсищым ит шыщIэ мыгъасэ (хъууэ)
Къундэпсо – хьэнтхъупс (ху хакIэу зэрахьэ шэжыпс 

гъэфIэIуа)
Къуэгъу - уэд, мыпшэр, гъур
Къуэнтхъурей - бот. - кориандр посевной, киндза
Къуэши-шылIи - Iыхьлы-благъэ псори

                             ***
Къын (екъ) перех. гл. - Iупэр зэтешауэ дзэлыфэр 

къыщIэгъэщын
КъынтIэ-къынтIэ - цIыху зэгъыгъуей, гурымыкъ 

шхыдэныр, гъумэтIымэныр зи хьэл
КъыпришкIэ-ныпришкIэ - мыхьэнэ щIагъуэ зимы-

Iэ, кърамыдзэ, пщIэ зимыIэ
Къэбгъажэ – япэм цIыкIухэр зэрыджэгуу щыта    

хьэгургъажэ (къэб хъурей и кум чы зэпрагъэжти гу 
цIыкIум ещхьу кърашэкIт)

Къэмылджокъу - шэдылъэхэм щыпсэу жэщ къуалэ-
бзу, псыхэуэхэм я лъэпкъэгъуу

Къэуал - щтаучкIэ ягъауэ пасэрей фоч лIэужьыгъуэ  

                             ***

ЛIакъуэ - зылI къытехъукIа зэшхэр; къуэш зэрыщIа 
цIыхухэр (кровное родство)

ЛIыфIыгъэ - хахуэу, захуагъэмрэ пэжыгъэмрэ я 
телъхьэу щыт цIыхухъуращ

Лагъэ – тепщэч (беслъэней адыгэхэр апхуэдэу йоджэ)
Лъэуэщхьэуэ – гузэвэгъуэ, нэщхъеягъуэ
Лъэхъынц - шылэ хьэпIацIэр ин хъуа нэужь зрищIэ-

кIыж Iуданэ къызыхахыр (кокон)
Лыбжьэкуу - бжьыныр ебэкIыу шыпс зыщIэщIыхьа 

гуэгуш лыбжьэ
                             ***
Мысэ - къуаншагъэ (мысагъэ) зылэжьа цIыху
Мыхъэ (мыхъэр гъэхъэн) - творить чудеса
Мыхьэморэ – цIыхур зыгуэр щхьэкIэ Iумпэм зыщI-

хэм, зэзымыпэсхэм хужаIэ.
Мыщэхупщей – рябина
Мэлкулимот - муслъымэн диным зэриIуатэмкIэ, 

ХьэзрэIил бегъымбарращ, псэхэхыу уафэм къехыр
МэскIэтIинэ – япэм зызыгъэтIей, зызыщI хъыджэбз-

хэм мыпхуэдэу еджэт
Мэчанэ – къэувыIэпIэ (Псыжь Iуфэм Iус адыгэхэм 

жаIэ)

                             ***
Нагуэдыгуэ - нэпкъпэпкъ зэхэмыбз, мыдахэ зиIэ
Надэ - зи кIуэцIыр нэщI, купщIэ зэрымылъ
Накъэ - нэпкъыщхьэ лъагэ, нэкIубгъуэ
Налкумыщ – ртуть
Нану – ребенок (адыгэбзэ къабзэкIэ)
Нартей – тисс (лIэужьыгъуэ зыбжанэ хъу, илъэс   

куэдкIэ кIы жыг быдэ лъэпкъ)
Ныху - мэлым ишхар къызэрыдэхыж кIэтIийм и  

кIапэ лъэныкъуэ
НэгъуазэкIэ - нареч. нэм зэрилъагъукIэ, хуэгъэфэщауэ
НэуфIыцIщхьэрыуэу - емыгупсысу, зэпимылъытэу, 

«зэрыхъу хъунщ» жыхуиIэу
Нэхутхьэху - зи щхьэцыр гъуатIэу нэкIуху (е хужьу 

зэщIэтхъуа), теплъэ гурыхь зиIэ
Ныху - мэл-бжэнхэм я кIэтIий гъумращ.

КъыкIэлъыкIуэнущ

Зыгъэхьэзырар ЛЫХЬ Тимурщ

щыта Союзпсо семинарри. Гу зы-
лъытапхъэти, и тхылъхэр зыхуэгъэ-
зар адыгэм и мэкъумэш, ботаникэ 
культурэмрэ адыгэ къэкIыгъэцIэхэм-
рэщ. АтIэ, а лъэныкъуэгъазэхэр адыгэ-
бзэмкIэ дерс сыхьэтым дауэ ебгъэзэ-
гъыфыну, еджакIуэхэми сыт яжепIэ-
фынур? Апхуэдэ гупсысэхэм сыхэхуат.

Шэрифэрэ сэрэ Хьэбэз еджапIэм 
дыщызэдэлэжьат, фIыуэ дызэрыщIэт, 
сабийхэм адыгэбзэр ягъэджынымкIэ, 
ныбжьыщIэхэр лъэпкъыбзэм дегъэ-
хьэхынымкIэ лъэкIыныгъэфI, зэфIэкI 
ин зэриIэм сыщыгъуазэт. А псори 
лъабжьэ хуэхъури, къехьэкI - нехьэкI 
хэмыту гурыщхъуэ сэзыгъэщI си гу-
псысэхэр есхьэлIащ егъэджакIуэм. 
Абы къызитыжа жэуапым си гуапэ 
ищIащ, уеблэмэ си щхьэр ину сигъэ-
лъагъужащ.

«Мухьэмэд, Барэсбий адыгэбзэкIэ 
къэкIыгъэцIэ кIуэдыжхэр Къэбэрдей- 
Балъкъэр, Адыгэ, Къэрэшей- Черкес 
Республикэхэм, Шапсыгъым и адыгэ 
къуажэхэр къыщызэщIикъуэжурэ, ди 
нэхъыжь псэужхэм яупщIурэ зэхуи-
мыхьэсыжамэ, ар тхылъу къыдимы-
гъэкIыжамэ, ди бзэм псалъэ, фIэ-
щыгъэцIэ дапщэ хэкIуэдыкIынут? А 
щIалэ дыщэм и тхылъым къэкIыгъэ-
цIэ 1500-рэ итщ, абы хуэдиз адыгэ 
псалъэ ди бзэм щыщу къигъуэты-
жащ, къыдитыжащ. АтIэ, адыгэбзэ 

сыхьэтыр абы тедухуэну хуэфащэ-
къэ? Ар еджакIуэхэр зыдэплъеин 
щапхъэщ, шэч хэмылъу»...

Шэрифэ Бэрэсбий и тхылъхэм 
еплъыкIэрэ бгъэдыхьэкIэу хуищIар 
згъэщIэгъуащ, икIи сэри си къуэшым 
и лэжьыгъэхэм иджыри зы лъэны-
къуэкIэ сригъэплъыжащ.

ЕгъэджакIуэм игъэхьэзыр еджэ-
гъуэ сыхьэт зэIухам и Iуэхур си къуэш, 
си шыпхъухэм щажесIэм, апхуэдиз-
кIэ я гуапэ хъуати, арэзымэ, дэри дер-
сым дыщIэсыну дыхуейт, къызжаIащ.

Си шыпхъухэу Фатимэрэ Риммэ-
рэ, си къуэшхэу Назир, Владимир, 
сэри сащIыгъуу декIуэлIащ еджапIэм 
икIи дерсым дыщIэсащ, гупсэхуу  де-
дэIуащ абдеж къыщаIэта псалъэмакъ-
хэм.

А еджэгъуэ сыхьэтыр къызэрымы-
кIуэу гъэщIэгъуэну екIуэкIащ. Еджа-
кIуэхэм жыджэру утыку кърахьащ 
Барэсбий и гъащIэмрэ и гуащIэмрэ 
теухуа пычыгъуэхэр, усэхэр, гукъэ-
кIыжхэр… Ди къуэшыр псэу хуэдэу 
ди нэгу къыщIагъэхьэжат. Ди гур 
зэфIэнэмэ, едгухыжу дерсым и кIы-
хьагъкIэ дыщысащ.

Сэри, си къуэш Владимири, си 
шыпхъу Римми къыддалъхуам хуэ-
гъэза ди гукъэкIыжхэмкIэ еджакIуэ-
хэм дадэгуэшащ. 

Дерс сыхьэтыр иуха нэужь, абы 
щIэсахэм зытIэтри, Хьэбэз паркым 
Барэсбий и фэеплъ сыным декIуэлIащ, 
удз гъэгъахэри щыдгъэтIылъащ…

Хьэкъунхэ ди лъэпкъым, ди уна-
гъуэм къыдбгъэдэкIыу егъэджакIуэ 
Пхъэш Шэрифи, еянэ классым ще-
джэ, дерс зэIухам хэлIыфIыхьа ныб-
жьыщIэхэми си къуэш Назир фIы-
щIэ ин яхуищIащ.

ХЬЭКЪУН Мухьэмэд,
Хьэбэз къуажэ

Щхьэ  зэдмыпэсыжрэ  
мы  псалъэхэр?

Бзэр хъумэным

Мэкъуауэгъуэ пIалъэр хъызмэт гъа-
щӏэм и ӏыхьэ нэхъыщхьэт.  Мэкъуауэныр 
къалэн къабзэм хуэкӏуэтэкъым — абы 
щэнхабзэ пщалъи иӏэт: лэжьыгъэм пщӏэ 
хуэщӏыныр, зэдэлэжьэныгъэм, щэнхабзэ-
щэн зэхущытыкӏэм, гъэсэныгъэм, жэуап-
лыгъэм, зэдэӏэпыкъуныгъэм быдэу епхат.

Мэкъуауэныр лэжьыгъэшхуэт, лэжьы-
гъэ гугъут, абы папщIэ мэкъуауэхэр я 
IэмэпсымэкIэ къызэгъэпэщауэ Iуэхум пэ-
рыхьэт.

Iэмэпсымэхэр
Шэмэдж —  мэкъур, хьэцэпэцэхэкI-

хэр ирипаупщIу, пхъэкI кIыхь зыфIэлъ 
мэкъумэш Iэмэпсымэщ.

«ЛIыр зыгъэунэхур шэмэджращ» жеIэ 
адыгэм. Мэкъуауэныр гугъукъым, уи шэ-
мэджыр тэрэзмэ. Шэмэджыр апхуэдизкIэ 
яхъумэти, сыт щыгъуи унэм къызда-
хьыжт, мэкъупIэм къытранэтэкъым.

Мэкъуауэгъуэ пIалъэр къынэмыс щIы-
кIэ япэу шэмэджыр ягъэхьэзырт. Шэ-
мэдж тэрэзыр къыхэпхынри Iуэхушхуэт.  
Абы хуэгъэзауэ нэхъыжьым мыпхуэдэ 
чэнджэщхэр яриту щытащ: 

шэмэджыр гъэхьэзырын — зи макъ 
псыгъуэу зу шэмэджращ къыхэпхын 
хуейр. ГъущIыфIым къыхэщIыкIа шэмэ-
джым гъущIыпэ цIыкIукIэ утеуIуэмэ, и 
макъыр уэзджынэм хуэдэу псыгъуэу мэ-
зу. Макъ дэгу зыщIыр гъущI цIынэщ, шэ-
мэджкIэ ар щIагъуэкъым; 

шэмэджыр гъэтIысын —  кIыщым 
шэмэджыр яхь,  гъукIэм егъэплъ шэмэ-
джыпщэр, шэмэджыкIыр зэрызыгъэбы-
дылIэ гъущI пIащIэ цIыкIу тетыр мащIэу-
рэ ирехух.

Мэкъумылэ  зэгъэпэщи,  
                       lэщ угъуеиным щlэдзэ.
Мэкъумылэр мащIэмэ, 
                     шкIащIэр шхэрей мэхъу. 
Iэтэр Iэмбатэ  щхьэкIэ мэфыж.
Мэкъу мащIи къыумыхь, 
                     мэкъубэхьи умыхъу.

Мэкъу хьэвэ мастэ хэкIуадэщ.
Мэкъуауэгъуэжьым 
                           гум жьы дрегъэху.
ЛэжьэкIэ зымыщIэр 
          лэжьыгъэм «йолIыкI», «егъалIэ».
Мылэжьэф   и гуахъуэкI бэлацэщ.
Зигу мызагъэм Iэмбатэ гъунэ къехь. 

Мэкъу пыупщIынымрэ абы и зехьэкIэмрэ

НапэкIуэцIыр зыгъэхьэзырар ХЬЭТАЙ Мадинэщ

ИпэкIэ хабзэт мэшышхуэ, мэкъупIэшхуэ зиIэу цIыху-
хъуIэ зыхуримыкъу унагъуэхэм мэшых щIыхьэху, мэкъуа-
уэ щIыхьэху, мэкъухэхуэшэ щIыхьэху зэхашэрэ я мэкъу-
мэшыр апхуэдэу кърахьэлIэжу. 

И мэкъу, и мэш къыхуемышэлIэжу фIэкIуэдмэ, гукIэ 
къызэхуэсти къыхурашэлIэжт.

Мэкъуауэгъуэ хъуамэ, «мэкъуауэгъу»,— жаIэти, зэре-
мыгъэзэшу лэжьэн щхьэкIэ унагъуитIу зэгухьэти, мэкъу 
паупщIт.

ЗэгъунэгъуитIу лажьэу зым япэ иухамэ, и гъунэгъур 
къигъанэу IукIыжтэкъым, кIуэти, а къыкIэрыхуам дэIэ-
пыкъуурэ диухт. Абы дэмыIэпыкъуу IукIыжыныр – цIыху-
гъэншагъэт, адыгагъэ хэмылъу арат.

И мэшыр къыхуемыхьэлIэжу фIэкIуэдыжмэ, и нар-
тыхур къыхудэмычыжу уэсым фIыщIиубыдэмэ, е гуза-
вэрэ нэхъ щIэхыу зэфIэкIын щхьэкIэ, нартыхур мытхъыу 
къыдифыщIыкIрэ къишэжамэ, щIыхьэху ищIти иригъэтхът.

Мэкъуауэныр яуха иужь, зы тхьэмахуэ нэхъ дэмы-
кIыу, мэкъу Iэнащтэ жаIэти, аргъынэхэр зэрагъэдзэкIт, 
мэкъур дыгъэрыс мыхъуу, дыгъэл хъун папщIэ. 

Мэкъумэшыр кърахьэлIэжу зыхуей хуагъэза иужь 
щIыхьэхуакIуэхэм Iэнэ хуаухуэти, ягъэтхъэжт, ягъэлъа-
пIэт. Аращ мэшых щIыхьэху Iэнэ, мэкъуауэ щIыхьэху 
Iэнэ, мэкъухэхуэшэ щIыхьэху Iэнэ жыхуаIэхэр.

Мэш, хьэцэпэцэ (хьэпцIий, хьэ, гуэдз, зэнтхъ, ху) 
къахыжар IэплIакIуэ зырызурэ яхузт, мэш IуэнтIакIэ 
кърапхэкIыжти, “пхыр” хъут. 

Мэш пхырхэр гъэсэгуу къашэжт, щаIуэжыну хьэмым 
и гъунэгъу гъущалъэхэм щызэтралъхьэжти, хущIыхьэ-
гъуэкIэ яIуэжрэ якIытэжа иужь, гуэнхэм иракIутэжт. 
“Гъавэ” жыхуаIэжри арат.

*«ЩIэхьэху» жиIэу псалъэр къежьауэ щытащ, иужь-
кIэ «щIы хьэху» хъужащ. «Хьэхурэ хуэщIэ» н. ж. «хьэхуу 
хуэщIэ Iуэху» жыхуиIэщ.

Мэкъуауэным нэхърэ нэхъ лэжьыгъэ хьэлъэ  мэкъу-
мэшыщIэм дежкIэ щымыIэрэ пэт, "Мэкъу еуэм зе-
гъазэри,  кхъуей зыхузыр тхьэмыщкIэщ" жыIэгъуэр 
ди бзэм къыхэнащ.

Iуэху тыншыр нэхъ гугъуехьу зылъытэм ауаныщIу 
ар хужаIэ. 

Хъыбару къызэраIуэтэжымкIэ, лIыжьыр мэкъу еуэт, 
фызыжьым кхъуей хихыу щысти, мо мэкъуауэм дахэу 
зигъазэурэ аргъынэр къихьу щилъагъум ар жиIат.

Псалъэжьхэр

ЖыIэгъуэхэр

Адыгэм цIыхур зэлэжьу зыпэрыт IэнатIэм теухуауэ 
хъуэхъу-сэлам хыкIэрэ бгъэдыхьэкIэрэ щхьэхуэу иIащ. 
Сэлам хъуэхъур зытыр бгъэдыхьаращ, жэуапыр зы-
тыжыр лэжьыгъэ зыщIэу IэнатIэм пэрытращ. 

Зыбгъэдыхьар мэкъу еуэу, гуэдз е мэш къихыу, нар-
тыху къыдичу ирихьэлIамэ:

— Шхуошх апщий! — жреIэ. Абы къикIыр «еншэу 
ушх!» — жиIэу аращ.

Мэкъумэш Iухыжыныр, ищхьэмкIэ зэрыжытIащи,               
гугъуехьышхуэ пылъу зэрыщытым къыхэкIкIэ, а лэжьы-
гъэм тегъэпсыхьауэ уэрэд гъэщIэгъуэнхэр жаIэт, я 
Iуэхур щIигъэпсынщIэу. 

Апхуэдэ уэрэдхэм гукъыдэж къыуатт, уи лъэр щIа-  
гъэкIт, пэжым ухуеймэ, гушыIэ дахэкIэ гъэнщIати, уе-
дэIуэн къудейри гурыхьт. 

Мэкъуауэ уэрэд
Тхьэмадэ махуэ ди пашэщ,
Аргъынэ пашэти мэбакъуэ.
Гъэлъэхъум и пшэр гущэр ди цыщтеудщ,
Жэмыбгъэ пшэрыр ди нышщ.

Батыргъэн лъабжьэр ди шыпсщ,
Мэлыбгъэ пшэрыр ди Iэпэ шыпсщ.
Аргъынэ кIыхьыр ди жагъуэщ,
Шынакъ кIы гъуанэр ди щIасэщ.

Пшэрыхь щIалэр къоджэж,
Дэ дызэджэжурэ дыхокI,
МэкъупIэ махуэр доупщIэ!

Мэкъуауэ щыхъукIэ гупым я нэхъ лIы Iэчлъэч 
IэкIуэлъакIуитI аргъынэ пашэрэ аргъынэ кIашэу увти, 
абыхэм я кум нэхъ щIалэIуэхэр дэувэжт, мэкъур зэдэхъу-
рэ-зэдекIуу паупщIын папщIэ.

АтIэ, а щIыкIэм тету мэкъупIэ гъунэм нэсыху ар-
гъынэ зырызыр яхути, иужькIэ къыздрикIуамкIэ зы-
къагъэзэжт, адэкIи пащэным хуэщIауэ. 

Мыбдежым къыхэгъэщыпхъэщ аргъынэ пашэм и 
аргъынэм «пэублэ аргъынэкIэ» зэреджэр, а аргъынэ 
дыдэм щхьэкIи аргъынэ къуэдзэ, аргъынэ зэщIэдзэ, ар-
гъынэ зэтедзэ, аргъынэ зэгуэуэ, аргъынэ кIэрахъуэ* зэ-

рыжаIэр. Сыту жыпIэмэ, аргъынэ пашэм кърикIуэурэ 
пиупщIар удз пымыупщIам тохуэри, и лъабжьэм къы-
щIонэ, ари щIэупщIыкIыжын хуей мэхъури, аргъынэ 
пашэм удз къэнар щIихыкIыжурэ, ар зэтридзэурэ захуэ 
дыдэу, аркуийуэ** кърокIуэж.

*Аргъынэ кIэрахъуэ (аргъынэ шыхь) – мэкъупIэр 
хуэхъурейуэ, мыиныщэу щытмэ, и кум щегъэжьауэ          
хъурейуэ кIуэрэ зызыубгъу мэкъу еуэкIэ.

** Аркуий – укъуэдия, занщIэ, занщIэу пхыкI, кIуэцI-
рыкI, пхыша, захуэу итхъа жыхуиIэщ.

Мэкъу  еуэкIэм  и  зы  Iыхьэ

Мэкъуауэ  уэрэд

Пасэрей адыгэхэм зэщIыгъуу, зыр зым дэIэпыкъуу 
лэжьэныр фIыуэ ялъагъуу щытащ. Зы адыгэ щыIэу 
щытакъым езым и закъуэ къарукIэ унэ е псэуалъэ 
гуэр игъэуву. Адыгэ щIыхьэхур псэyалъэм и закъуэ-
тэкъым зыхуэунэтIар. Щыгъуэзапхъэщ щIыхьэху ха-
бзэр зэмылIэужьыгъуэу зэрыщытам: уеджауэ зэхэп-
шэ щIыхьэху, лэжьыгъэшхуэ къепхьэжьарэ узэрыпэ-
мылъэщыжым гу лъатэрэ пхузэхыхьэ щIыхьэху, нэ-
гъуэщIхэри. 

ЗэдэлэжьэкIэу 
щытар

Мэкъуауэ унагъуэцIэм и тхыдэр и кIэм нэсу ямы-
джауэ къалъытэ. Ауэ, хъыбару къызэраIуатэмкIэ, ар 
къытекIащ мэкъуауэ щыIэу къалъхуа щIалэ цIыкIум а 
цIэр зэрыратам. 

Япэ дыдэу Мэкъуауэ унагъуэцIэр дэфтэрхэм къыхэщу 
ущрохьэлIэ 1868 гъэм. 

МЭКЪУАУЭ унагъуэцIэр

 Шэмэджыдзэмрэ дакъэмрэ я зэхуа-
кум цIыхухъу IэпхъуамбитI  зэгуэту дэхуэу 
къэнэн хуейщ (сантиметри 4).  Ар нэхъы-
бэмэ,  мыгъэтIысауэ къэнамэ, шэмэджыр 
Iэтауэ щытщ;

жьэгъупс ирегъэлъхьэн — жьэгъу- 
псыр — шэмэдж жьэгъум теIулIа гъущI 
пIащIэ цIыкIуращ;

тхьэгъу ирегъэлъхьэн —  шэмэджы-
кIымрэ шэмэджыщхьэмрэ зэрызэрыIыгъ 
тхьэгъумкIэ (кольцо) зэрыгъэубыдын.

Шэмэджыр хьэзырщ, гъэтIысащ, жьэ-
гъупсыр  илъхьащ.

АдэкIэ шэмэджыкIыр гъэтэрэзын.  
Шэмэджым и къур къызыхащIыкIыр  дей 
бжэгъущ е дзэлщ. Ар дахэу яупс. Шэ-
мэджыкIым IэубыдыпIэ  иралъхьэ. Iэу-
быдыпIэфI ящIыр дзэл пхъэ такъырращ.  
Шэмэджыкъу хьэзырым бгырыпх пха-
пIэм хуэзанщIэу  IэубыдыпIэр иралъхьэ.  
Абы елъытащ сэмэгумкIи-ижьымкIи тын-
шу зыбгъэзэфу, зыкъызэпхьэкIыфу щы-
тыныр;

шэмэдж хьэлэ –  шэмэджыкIымрэ шэ-
мэджыщхьэмрэ зэтезыубыдэ тхьэгъум дау-
кIэ пхъэ кIапэращ. Ар къыхащIыкI пхъэ 
быдэм, и нэхъыбэм дыкъуэнагъым (кара-
гач). Ар зы лъэныкъуэмкIэ нэхъ Iуву, зым-
кIэ нэхъ пIащIэу щытщ. ШэмэджыкIымрэ 
тхьэгъумрэ я зэхуакум дэукIа пхъэ та-
къырым елъытащ шэмэджым и зэфIэ-
лъыкIэр. 

Шэмэджыр  зэфIалъхьэ жьагъуагъ-па-
къагъыр зэхагъэкIыурэ. 

Шэмэджыкӏымрэ шэмэдж кӏапэмрэ я 
зэхуаку дэлъ плӏанэпэм елъытащ жьа-
гъуагъымрэ пакъагъымрэ. Ар дауэ зэ-
рагъэунэхур?

Жьагъуагъ-пакъагъыр  тэрэзщ шэмэ-
джыкъур дамэ ижьым телъу, шэмэджыкI 
IэубыдыпIэр пщэм и ижьырабгъум егъэу-
Iуауэ уи Iэ ижьыр шэмэджыпэм нэсмэ. 
Iэпэр блэIэбыкIмэ, жьагъуаIуэщ — шэмэ-
джыпэр къегъэзыхыщауэ шэмэджыкъум 
фIэлъщ —  аргъынэр бгъузэу къищтэ-
нущ.  Iэпэр нэмысмэ, пакъаIуэщ — удз 
куэд дыдэ къещтэри, хьэлъэ мэхъу. 

Сыджымрэ уадэмрэ шэмэджым да-
мыIыгъыну Iэмал зимыIэщ. 

Шэмэдж уадэр ар кIыщ  уадэкъым – 
ар мыцIыкIущэ, мыин, курытми нэмысу 
гъэпсащ. Уадэр иныщэмэ, шэмэджыр иу-
пIэщIынущ, цIыкIущэмэ — пэлъэщынукъым. 

Сыджыр (наковальня) — гъущI зы-
трауIухь, гъущIым щелэжькIэ зытраубы-
дэ гъукIэ Iэмэпсымэщ. Сыджыр и теплъэ-
кIэ чыным ещхьу, пхъэ быдэм къыхэщIы-

кIащ, тыншу щIыгум хэптIэфу,  ауэ  щIым 
хэмытIысхьэу. 

Шэмэджыр ягъэжанкъым, сыджым 
тралъхьэри яуIу. Мывэ пхъашэкIэ зэ иро-
кIуэж, мывэ щабэкIэ дадзэж.

А псори зэхэгъэкIауэ фIэщыгъэцIэрэ 
чэзурэ иIэжщ: шэмэджыр ягъэхьэзыр, 
яуIу, яуIуар иухыхукIэ шэмэдж мывэ ща-
бэкIэ дадзэ. 

Шэмэдж мывэр  хэплъыхьауэ къыхах 
щабэу, ауэ  гъущIми пэлъэщыфу.

Ныбжь зиIэ лIыжьхэм пхъэ такъыр – 
«лэкIантIэкIэ» еджэу шэмэджым да-
Iыгът. Ар щабэу шэмэджыдзэм далъэт, 
мывэ лъамыгъэIэсын папщIэ.

МэкъуауэлI тэрэзыр нэхулъэр щызэ-
щIичым щыщIэдзауэ дыгъэр къыщIэ-
кIыху мэкъу йоуэ.

Мэкъур зэщIакъуэ,  гуахъуэкIэ яIэт.  
Ар тэрэзу зэфIэмылъмэ, Iэмал имыIэу 
фIэджэрэзыхьу гугъу уригъэхьынущ. 

Гуахъуэдзэхэр нэхъ бгъуэ щIын пап-
щIэ мащIэу зэкIэщIэшын хуейщ, ауэ  уе-
ныкъуэкъущи хъунукъым - пыщIыкIы-
нущ.  Гуахъуэдзэхэри я бжыгъэкIэ зэ-
щхьэщокI. Нэхъыбэу мэкъу Iэнащтэм 
къагъэсэбэп гуахъуэдзиплI-хы зыIутхэр.

ГуахъуэкI пщIыну нэхъыфIу ялъытэр 
дей гъэлыгъуаращ. Ар быдэщ, псынщIэ-
щи, гуахъуэкI, шэмэджыкI ящI. Гуа-
хъуэкIыр  мащIэу,  и кур  гъэшауэ щы-
тын хуейщ. Iэ ижьымкIэ гуахъуэкIыр 
пIыгъщ, сэмэгумкIэ и кур дэпIыгъщ, Iэм-
батэр гуахъуэпэм фIэлъщи, емыджэрэзэ-

кIыу боIэтыф, кIапIынэм дыбодзеиф. Гуа-
хъуэкIыр мыгъумыщэу, мыпсыгъуащэу, ма-
щIэу зэфIэщIэу щытыпхъэщ, абы Iэмба-
тэр тыншу егъэлъей.

Гуахъуащхьэр гуахъуэкIым зэпэшэчу 
фIэлъыпхъэщ. 

Мэкъу Iэнащтэ
«Iэт аргъынэр  удзыпсыр  дыгъэм зэ-

рыщIихуу» — жаIэт нэхъыжьхэм. Нар-
тыжьхэм я деж къыщыщIэдзауэ адыгэ-
хэми бжыгъэм мыхьэнэшхуэ иратт. Бжы-
гъэкIэ яцIыхут Iэщым мэкъуу хурикъун-
хуримыкъунур. Жэмым и зы жьэдэлъхьэ-
гъуэр (Iэгубжьищэ) шэмэджым и зы гъэ-
джэрэзыгъуэм къихьмэ, зэман тебгъэкIуа-
дэ,  уеуэ хъунущ жыхуаIэт!

Мэкъум и бжыгъэр IэгубжьэкIэ ира-
гъажьэ  — мэш дапщэ кърахами  Iэгу-
бжьэ, Iэгубжьищэ. 

Аргъынэ – шэмэджым кърихьэх, джа-
бэм къебгъэкIурэх удз сатырэ. 

Мэкъу Iэнэ — шэмэджым къызэры-
щIэкIауэ, Iэмбатэ мыщIауэ щылъ мэкъу.

Мэкъу Iэнащтэ — мэкъу зэщIэкъуэ-
ныгъэ.

Iэмбатэ – гуахъуэкIэ зы къэIэтыгъуэфI  
(шхалъэм зы дэлъхьэгъуэфI).

Iэмбатэшхуэ – гуахъуэкIэ зэ-тIэу-щэ 
къэIэтыгъуэ. 

ЛампIырэ – Iэмбатэшхуэу 10. 
КIапIынэ (кIапIинэ) – лампIыри 5.
КIапIынэ цIыкIу – жьгъей, лампIыри 2-3. 
КIапIынэшхуэ —  лампIыри 6-7. 
Iэтэ – кIапIынэ зыщыплI (ин цIыкIу), 

лъагэу, хъурейуэ Iуву зэтралъхьа мэкъу. «Зы 
выгу псынщIэ, Iэжьэ псынщIэ хъун» – жаIэт. 

Хьэвэ (стог)  – Iэтэ зыщыплI хъу кIа-
пIынэшхуэ (стог ин, цIыкIу).  

Пыпхъуэ –  хьэвэ зыщыплI (ин, цIыкIу), 
зи натIитIыр унэ шындэбзийм хуэдэу, 
езыр кIыхьу укъуэдияуэ зэтелъхьа мэкъу  
(пыпхъуэ цIыкIу, пыпхъуэшхуэ). 

Iэмбатэри, кIапIынэри  мыпсыгъуэ 
дыдэу, и лъабжьэр зэкIэщIэмышауэ щы-
тын хуейщ.

«ЩIалэхэм Iэмбатэр драгъэлъэтей, хуэм 
цIыкIуурэ пщащэхэм дращIей» жыIэгъуэм  
мэкъу Iэнащтэ Iуэхур къигъэлъагъуэт.  
Хъыджэбзхэрат кIапIынэм, Iэтэм, пып-
хъуэм и щхьэм  драгъэувейр. Зи Iэпщэр 
зэрыубыда щIалэхэм Iэмбатэр драгъэ-
лъэтейт. Бзылъхугъэхэм гуахъуэт Iэ-
щIалъхьэр, лэгъупрат  и пщэрылъыр.

IуантIагъэ (мэкъу IуэнтIа) — кIапIы-
нащхьэ, Iэтащхьэхэр жьышхуэм зэрыща-
хъумэ, удз цIынэм къыхэIуэнтIыкIа  кIап-
сэщ.

Уэсэпсыр темыкIауэ кърахьэх аргъы-
нэм – «пщэдджыжьтIысщ» зэреджэу щы-
тар. 

АргъынэщIэнэ — шэмэджым  пимы-
упщIауэ  аргъынэ  щIагъым  къыщIэна  удз.  
«Мэкъуауэм и напэр тезыхыр аргъынэ-
щIэнэращ»  жаIэт. «АргъынэщIэнэ йомы-
гъэщI» жыIэгъуэр ди бзэм къыхэнащ.  Мэ-
къуауэгъуэ закъуэракъым ар зыхужаIэр, 
атIэ, сыт хуэдэ Iуэхуми  псалъафэу, жы-
Iэфэ дахэу къыщагъэсэбэп. «ЗэIуомыгъэ-
хьэ, дахэу, нэгъэсауэ лэжь, и кIэм нэгъэс» 
жыхуиIэщ!

Мэкъу пыупщIынымрэ абы и зехьэкIэмрэ хуабжьу  хуэIэкIуэлъакIуэу къекIуэкIа адыгэ лъэпкъым  иджыр къыздэсым ихъумэфащ, къызэтригъэнащ 
абы и  хабзэхэмрэ и щэхухэмрэ.  Ахэр, къинэмыщIауэ, абыхэм япха фIэщыгъэцIэхэр, бгъэдыхьэкIэхэмрэ я лэжьыкIэу щытахэмрэ тхъумэн зэрыхуейм шэч 
къытетхьэкъым.  

Мэкъумэш лэжьыгъэм нэуфIыцIщхьэрыуэу зэи бгъэдыхьэу ди лъэпкъыр зэрыщымытам щыхьэт тохъуэ зэгъэзэхуауэ, бжыгъэкIэрэ щIэгъэбыдыхьыжа-
уэ губгъуэ Iуэхум, мэкъумылэр къехьэлIэжыным хабзэ яIэжу къызэрыгъуэгурыкIуар. Мы напэкIуэцIри зытедухуар гъэм и пIалъэр, мэкъу пыупщIыныр,  
къехьэлIэжыныр зэхьэлIа Iуэхугъуэхэращ. 

3-нэ напэ

Тхыгъэхэр щыдгъэхьэзырым къэдгъэсэбэпа фIэщыгъэцIэхэмрэ Iэмэпсымэхэмрэ 
дыщызыгъэгъуэзар Хъумэрэ къуажэм дэс нэхъыжьыфI ДЫГЪУЖЬ Барисбийщ.

Контракт къулыкъу

В Карачаево-Черкесии объявлен набор в элитное добровольческое интернацио-
нальное подразделение «Домбай».

Подразделение «Домбай» – это особые условия службы по контракту для мужчин 
от 18 до 55 лет:

- срочный контракт от 6 до 12 месяцев без автоматических продлений;
- единовременные денежные выплаты и достойная заработная плата;
- современное обмундирование;
- статус ветерана и все льготы по окончании контракта;
- сохранение основного рабочего места на период прохождения службы в добро-

вольческом подразделении.
Подразделение «ДОМБАЙ» будет действовать в составе прославленной бригады 

«ТЕРЕК».
Подробнее по адресу: Штаб общественной поддержки Карачаево-Черкесии,  

г. Черкесск, ул. Кооперативная 6 (2 этаж) или по тел. 8 918 712 00 23. (Звонки 
принимаются в будни с 09.00 до 18.00)

Стать частью братства «Домбай» - значит стать частью великой миссии!

СТАНЬ ПРИМЕРОМ ПАТРИОТИЗМА И ГОРДОСТИ 
для будущих поколений — выбери путь единства, братства и преданного 

служения Родине

Сыт а зэхьэзэхуэхэм я мардэу 
щытар жыпIэмэ, шэчыншэу, ар, япэ-
рауэ, нэгъабэрей шуджэгухэм хэта 
чыипхъуэтми, фэзехьэми, ныпзе-
хьэми ямыIа лъэпощхьэпо зэхуэ-
мыдэхэм шууейхэр зэрыIуагъэ-
щIаращ. 

Псалъэм къыдэкIуэу, шыгъажэ 
къыщыпщIым деж шыр гъэIуры-
щIэгъуафIэкъым, псэущхьэм и джа-
битIми уежэкI-укъежэкIыжыну пху-
щIыхьэфу, уздэжэм чыр къипхыф- 
иплъхьэжыфу щытын зэрыхуейм 
къыхэкIкIэ.  

ИтIанэ, мы шуджэгум хэтахэм 
я пщэ илъар я Iуэху зэрыдагъэ-
кIын закъуэратэкъым, атIэ, шууей-
хэм къыхуагъэуват зэдэхъуу, зэран 
зэхуэмыхъуу икIи зэжьэхэмыуэу 
гъэунэхуныгъэхэм блэкIыныр. Абы 
хуабжьу лэжьыгъэшхуэ пылъщ, 
уеблэмэ ар къыщIэдзэнри ухынри 
гъуазджэ псо ирокъу. 

«Курыт еджапIэм щIэсхэр адыгэш 
щэджащэхэм я тесыкIэкIи я къэжэ-
кIэкIи куэд щIауэ уанэгум исхэм 
къазэрыкIэрымыхур щыслъагъу-
кIэ, си гур хагъахъуэт. ПсэукIэ-Дахэ 
щедгъэкIуэкIа шуджэгум иджыри 
зэ хьэкъ сщищIащ къыдэкIуэтей 
щIэблэр адыгэшым зэрытесым 
адыгэ фащэр къызэрыригъэщтэ-
жыр, абы гулъытэ нэхъыбэ хуи-
щIын хуейуэ и псэм къызэрыхури-
джэр. Ар щIыжысIэр аращи, фащэ 
щымыгъыу некIуэлIауэ зы ныб-

Мэкъуауэгъуэм и 1-26 махуэхэм Эрса-
кон къуажэм дэт курыт еджапIэм щылэ-
жьа «Дружба» сабий лагерым мы гъэм 
хэтащ е 1-4-нэ классхэм щеджэ еджакIуэ 
35-рэ.

Дауэ, атIэ, гъэмахуэ дэсыгъуэр эрса-
кондэс сабийхэм гъэщIэгъуэну икIи сэбэп 
хэлъу зэрагъэкIуар? Шэчыншэу, я нэгу зе-
зыгъэужь, гухэхъуэгъуэ къайзыт махуэ-
хэр къыхузэрагъэпэща къудейкъым пе-
дагогхэм, псом хуэмыдэу, ахэр пылъащ 
цIыхум и псэукIэр узыншэу гъэпсауэ щы-
тын зэрыхуейм теухуауэ зэпсэлъэныгъэхэр 
ядегъэкIуэкIыным, я гукъыдэжыр къэ- 
зыIэт уэрэдхэр хутрагъэувэурэ, я Iэпкъ-
лъэпкъыр зэрызыгъэкI зарядкэхэр пщэд-
джыжькIэ ягъэщIыным. 

Ар зэфIэкIа нэужь, гъэсакIуэхэм цIыкIу-
хэр узыншагъэм ехьэлIа, «Нет вредным 
привычкам» жыхуиIэ темэмкIэ зы дакъи-
къэкIэ ирагъэгъэзэжти, абы теухуауэ нэ-
тынхэм ирагъэплът, джэгукIэ зэмылIэу-
жьыгъуэхэм хашэт икIи къуажэхьхэр 
кърагъащIэт, «Дэ псэукIэ узыншэщ къы-
хэтхыр» викторинэм и упщIэхэми жэуап 
кърырагъэтт. Абы ищIыIужкIэ, гъэсакIуэ-

Гъэмахуэ зыгъэпсэхугъуэ

Гукъыдэжыр  къайбэкIыу

Лъэпкъ Iуэху

ПсэукIэ-Дахэ 
щызэхэта  шуджэгур

Шууей IэкIуэлъакIуэхэри, балигъыпIэм имыт щIалэ жан, гурыхуэ цIыкIухэри 
къыхашэри бадзэуэгъуэм и 2-м ПсэукIэ-Дахэ къуажэм шуджэгу щрагъэкIуэкIащ. 
Ар сыт щыгъуи зэрызэхашэм хуэдэу гъэпсауэ щымыту, спорт дауэдапщэм 
шыгъажи хагъыхьащ. Лъэпкъ Iуэхур къехьэжьэным хэлэжьыхьащ КъЧР-м и 
Адыгэ Хасэмрэ и Шууей Хасэмрэ. Гуапэщ лъэпкъ Iуэхум илъэс 12-13 хъу, 
Хьэбэзрэ ПсэукIэ-Дахэрэ щыщ щIалэщIэхэр гупитIу ягуэшу зэрызэпрагъэуар 
шым тесынымкIи, шэсынымкIи...  

жьыщIи слъэгъуакъым. Уанэ исы-
ну зыхуэфащэр — адыгэ фащэкIэ 
хуэпаращ. Абы шэч къысхутехьэну-
къым», — къыджиIащ КъЧР-м и 
Шууей Хасэм и тхьэмадэ Астэжь Амир. 

Абы къызэрыхигъэщамкIэ, шу-
джэгум къыхашауэ хъуар зытесар 
езыхэм япIа, ягъэса адыгэшщ. 
АтIэ, хэти къыгурыIуэн папщIэ, 
хамэш утетIысхьэкIэ зы шуджэгуи, 
зы шыгъажи ухэтыфынукъым. А 
псэущхьэр дапхуэдизу щыпкъэу 
Тхьэм къимыгъэщIами, ар мыгъэ-
IурыщIамэ, псэкIэ, бзэкIэ упэжы-
жьэмэ, укъидэнукъым, «мыр щIэ» 
жепIэкIи, ауи узэхихынукъым. Нэ-
хъыщхьэращи — елъапIэхэр, чы-
хэр здыхэса дурэш дэкIыпIэхэр 
хэмыуакъуэу къыхузэнэкIынукъым. 

Нэгъабэ бжьыхьэм екIуэкIа шу-
джэгум адыгэшым и Кубокыр 
ВакIуэ-Жылэ къуажэм щызэIэпаха-
уэ щытащ. А махуэщI дахэм хэтат 
Къэрэшей-Черкесми, Къэбэрдей-
Балъкъэрми, Адыгэ Республикэми, 
Краснодар крайми я адыгэ шууей 
нэхъыфIхэр. Ауэ шуджэгуу иджы-
благъэ ПсэукIэ-Дахэ щрагъэкIуэ-
кIар хэгъуэгузэпх мыхьэнэ иIэу 
щымытами, Тхьэм жиIэмэ, бжьы-
хьэ къакIуэм КъЧР-м и Шууей 
Хасэм зэхиублэн и мурад шуджэ-
гум ухуэзыгъэхьэзыр екIуэкIыгъуэу 
плъытэ хъуну жиIащ Астэжь Амир.  

Мы шуджэгур къызэзыгъэпэща-
хэм къагуроIуэ адыгэшыр зэхьэ-

зэхуэхэм  хэтыным нокIуэкIэ зыми 
зэрыхуимыгъэхьэзыфынур, уанэгум 
исым и зэфIэкIыр игъэлъэгъуэ- 
ну, увыпIэфI къихьыну зэрыхуейм 
къинэмыщIауэ, шым пылъыным 
нэхъри тригъэгушхуэу гулъытэ зэ-
рыхуэщIыпхъэр. Аращи, еджакIуэ 
цIыкIуу шуджэгум хэтахэм нэхъ 
жэру икIи нэхъ IэкIуэлъакIуэу 
къахэкIахэм ирата ЩIыхь тхылъым-
рэ Кубокымрэ ахъшэ зэрыхущIа-
гъуамкIэ, дауи, ягъэгуфIащ.  

Мы зэхьэзэхуэхэм хэтащ адыгэ-
ши, абазэхэм, нэгъуейхэм, къэрэшей-
хэм зэрахуэ шыхэри, лъэхъу, ущ 
къэжэкIэ зиIэхэр. Ахэр зэпеуащ 
гъуэгуанэ зэхуэмыдэхэр зэпычы-
нымкIэ, дэтхэнэ къэжэгъуэми зи 
цIэ иIуа саугъэтхэр илъащ: зыр- 
Къардэн лIакъуэм къыбгъэдэкIауэ, 
етIуанэр - Малэ Зеленчук къуажэм 
псы щракIэу дэт «Элит-Аква» 
ООО-м Мамбэт Алий-Мухьэмэд 
Джэрий и къуэм и фэеплъу гъэува-
уэ, ещанэр - «Шишкин Лес» компа-
нэм къикIыу ТIымыжь Виталий 
Едыдж и къуэм хуэгъэфэщауэ, еп-
лIанэр - хыхьэхэкIырылажьэ Чэнджэ-
щауэ Руслан «Терек» ООО-м и уна-
фэщIа Чэнджэщауэ Мухьэжыр 
Умар и къуэм триIуауэ, етхуанэр- 
шы - спорт зэдэжэм хэтахэм пап-
щIэ гъэшхэкI зэмылIэужьыгъуэ-
хэр къыщIэзыгъэкI «Сатурн» фир-
мэм и генеральнэ унафэщI, КъЧР-м 
и ЦIыхубэ ЗэIущIэм (Парламен-

тым) и депутат Хъупсырокъуэ 
Алий къыбгъэдэкIауэ, еханэр — 
Социалистическэ ГуащIэдэкIым и 
ЛIыхъужь Аргун Iэбубэчыр (ПIа-
тIэ) и унагъуэм къикIыу.   

«Щхьэхуэу къыхэзгъэщыну сы-
хуейт Адыгэ-Хьэблэ и Адыгэ Хасэм 
и тхьэмадэ Хъупсырокъуэ Мура-
дин къуажэм и нэхъыжь Сове-
тым хэт, шыхъуэ Iэзэ МыкIытIэ 
Мухьэмэд нишэу зэхьэзэхуахэм 
гулъытэ нэс зэрахуригъэщIар. Ди 
нэхъыжьыфIым къэжэр шы те-
пхъуэ, шхуэрэ илъэс 200-м щIигъу 
ныбжь зиIэ лъэрыгъитIрэ тыгъэу 
яхуигъэфэщащ шыр нэхъыфIу зе-
зыхьэу, абы и Iэпслъэпсым нэхъ 
егугъуу, псэущхьэм и теплъэм,    
и къабзагъэм нэхъ кIэлъыплъу 
къилъытахэм. Тепхъуэр иритащ 
спортсмен цIэрыIуэ КIыщ Рэмэ-
зан, лъэрыгъхэр Хъумэрэн ЦIыкIу 
дэс Дыгъужь Амир, шхуэр Али-
Бэрдыкъуэ щыщ Бещто Мурат», — 
къыддогуашэ Шууей Хасэм и тхьэ-
мадэр. 

Шуджэгум жыджэру зыкъыщы-
зыгъэлъэгъуахэм я гуфIапщIэхэр 
къызыбгъэдэкIахэм Тхьэм къы- 
зыхахам щэнейрэ бэгъуауэ хари-  
гъэлъхьэж! ГъащIэ кIыхь ищI   
лъэпкъ Iуэхум я гупэ хуэгъэзауэ, 
нэхъыжьхэм зыщIагъэкъуэну хьэ-
зыр, нэхъыщIэхэр зыгъэгушхуэ- 
хэр! 

  ЛЫХЬ Тимур

хэр сабийхэм къахутепсэлъыхьт щIыIэ къа-
хэмыхьэн папщIэ ящIапхъэм, ерыскъыуэ 
яшхымрэ зытхьэщIынымрэ мыхьэнэуэ 
яIэм. 

Зы махуэр траухуащ сабийхэмрэ щIалэ-
гъуалэмрэ я «Движение Первых» Урысей-
псо зэщIэхъееныгъэм ныбжьэгъугъэ, гъа-
щIэ жыджэр я лъэныкъуэкIэ зэпыщIэны-
гъэу дагъуэтам. Сабийхэм яфIэгъэщIэ-
гъуэн дыдэу хэтащ «Будь в движении» 
зыфIаща джэгум.    

Пэрытхэм я махуэр купщIафIэу, удэ-
зыхьэхыу икIи щIэныгъэм хэзыгъахъуэу 
къайхъулIащ. Эрсакондэс цIыкIухэм зэи 
ямыщIа куэдым щыгъуазэ зыхуащIащ, я 
нэжэгужагъыр къаIэтащ, уеблэмэ иджы-
ри зэ хьэкъ ящыхъуащ хэлъэт уиIэу, уи 
гъунэгъум угурыIуэу, ехъулIэныгъэщIэ-
хэм ухущIэкъуу ущытыныр зэрыдэгъуэр.  

«ГуащIэдэкIымрэ зыхъумэжыныгъэм-
рэ сахуэхьэзырщ» щхьэщIэдзапIэм щIэту 
сабий лагерым хэтхэм я Iэпкълъэпкъым-
рэ я жыджэрагъымрэ я зэфIэкIыр ягъэнэ-
хуащ спорт дауэдапщэ щхьэхуэкIэ: къа-
рур, IэкIуэлъакIуагъэр, спорт нэрыгъыр 
лъабжьэу къащтэри.    

Гъэмахуэр — ар зыгъэпсэхугъуэ пIа-

лъэ закъуэкъым, абы IэмалыфI къыует  
нэхъ гуащIафIэ, нэхъ лъэжан, нэхъ узын-
шэ ухъуну. Аращ Эрсакон къуажэ еджа-
пIэм епхауэ мазэ кIуам лэжьа сабий лаге-
рым апхуэдиз Iуэху щхьэпэ къыщIри-  
хьэжьар, къыдэкIуэтей щIэблэм гугъу 
зыщIыдригъэхьар.

ФIыщIэ яхудощI лагерыр зыгъэлэжьа-
хэми, зыгъэпсэхугъуэм ипкъ иту екIуэкIа 
дауэдапщэхэр сабиигум къызэринэжы-
нум хуэдэу езыгъэкIуэкIа егъэджакIуэ-
гъэсакIуэхэми. 

Мыгъэрей лагерым и унафэщIащ Кхъуэ-
нэ Iэминат, и гъэсакIуэу щытащ  Къардэн 
Iэсят, МацIэ Фатимэ, Хьэтыкъуей Лимэ, 
Исмаиловэ Наталье сымэ. 

Кхъуэнэ Iэминат дызэрыщигъэгъуэ-
замкIэ, сабий лагерым щыIауэ хъуам      
я пщэдджыжьышхэри шэджагъуашхэри 
къэуат зыщIэлъ ерыскъыкIэ къызэрагъэ-
пэщащ, гуапэ зэрыхъущи, адэ-анэхэм ягу 
щIэныкъуэн щыIакъым. 

Зыгъэхьэзырар 
АБЫКЪУ Къамырзэщ

Унагъуэм, лъагъуныгъэмрэ икъра-
рымрэ я Махуэм республикэм и къала-
щхьэр зыхэта махуэщI Iуэхугъуэ дахэ 
куэдым языхэз хъуащ ди жылагъуэм и 
лъабжьэ нэхъыщхьэр — бынунагъуэ-
хэр гъэлъэпIэныр. 

Черкесск къалэм щыIэ «ХытIыгу 
ЩхъуантIэ» паркым къыщызэрагъэпэща 
махуэщI утыкум ирашащ: СВО-м хэтхэм я 
унагъуэхэр, хуагъэфэщащ я бэшэчагъым-
рэ лIыгъэмрэ хуэфэщэн фIыщIэ псалъэ-
хэр; унагъуэ зэрызэдащIэрэ юбилей илъэс 
бжыгъэм зэдыхуэкIуа зэщхьэгъусэхэр, 
лъагъуныгъэ къабзэм пэрыуэгъуи, щхьэ-
усыгъуи зыри зэрыхуэмыхъуфынур дэт-
хэнэми и къекIуэкIыкIа, и гъащIэ щапхъэ-
кIэ, сыт къэмыхъуами фIыуэ зэрылъагъуи-
тIым зыри къазэрыпэмылъэщынур  щIэ-
зыгъэбыдахэр; илъэс куэд зи ныбжь уна-
гъуэхэм къабгъурыуващ гъащIэ гъуэгум 
зэдытехьэ къудей, унагъуэщIэ къэзыгъэ-
щIа зэщхьэгъусэхэри. 

Гупсысэр езышажьэу щытащ унагъуэ 
зэдэзыщIэхэм я нэчыхьыр абдеж дыдэм, 

МахуэщIым къикIыу

къалащхьэм, муниципальнэ къэхъугъэ-
хэм къикIа унагъуэ 500-м нэс. Апхуэдэ 
щIыкIэкIэ республикэр гухьащ унагъуэ-
хэм я Урысейпсо МахуэщIым. 

«Счастье — быть вместе!» къыхуеджэ-
ныгъэм щIэту екIуэкIа махуэщI Iуэхугъуэ-
хэм зыри лъэныкъуэгъазэ хуэхъуакъым. 
Гулъытэншэ ящIакъым сабийхэри. Абы-
хэм папщIэ къызэрагъэпэщащ щIыгум 
сурэт тещIыхьын зэхьэзэхуэ дэхьэхыгъуэр. 
Сурэтхэм я нагъыщэу щытащ махуэщIым 
и дамыгъэр — шынэ-шынэ (ромашка) 
удз гъэгъа дахэ цIыкIур. 

«Движение Первых»-м хэт ныбжьы-
щIэхэм сурэт щIынымкIэ, щыгъэ блэным-
кIэ, зэчиищIэхэр гъэнэхуэнымкIэ мастер-
классхэр ирагъэкIуэкIащ, сурэтхэр куэду 
зытрагъэхащ. 

МахуэщIым и фащэ екIу хъуащ Чер-
кесск къалэм и артистхэм ята концертыр.

«Мы Махуэм дигу къегъэкIыж нэхъы-
щхьэр: унагъуэ быдэр ар уней насып 
къудейкъым, ар жылагъуэр зытет лъаб-
жьэ лъэщщ. Унагъуэращ хабзэфIхэр зды-
зэIэпахыр, нэхъыжьым и пщIэ щигъуэ-
тыжыр, нэхъыщIэм гулъытэ щрагъэзыр, 
Хэку фIылъагъуныгъэр къыщыхъейр. 

унагъуэжь жыхуаIэм хуэдэ зэдэхъужахэм 
я пащхьэм иту, ЗАГС-м и лэжьакIуэхэм 
зэрыщIатхар. Абыхэм я пащхьэ ныбжьы-
щIэхэм Iэлъынхэр зыIэралъхьащ, я лъагъу-
ныгъэм хуэщыпкъэнымкIэ икърари ятащ.

Черкесск и къалэку уэрам нэхъыщхьэм, 
Первомайскэм ирикIуащ республикэм и 

Къэрэшей-Черкесым щыпсэу лъэпкъ-
хэм я псэкупсэ фIыгъуэхэм теухуа мы 
Илъэсым  дэ нэхъри зыхыдощIэ ди щIэ-

